|\

Linda Rama: Nga qendrueshmeéria tek
konkurueshmeéria - narrativa e re e rritjes pér
Ballkanin Peréndimor

Fortune Greece, 13.07.2026

Ekonomiste me pérvojé, gjerésisht aktive ne ¢éshtjet sociale dhe njohuri té thelluara mbi transformimet sociale,
politike dhe ekonomike né Ballkanin Peréndimor, Linda Rama analizon ndryshimet e thella, sfidat dhe mundésité e

rajonit.

PhD né Ekonomi, bashkéthemeluese e Qendrés pér Nxitjen e Zhvillimit Njerézor né Shqipéri dhe bashkéshorte e
Kryeministrit té Shqipérisé€, Edi Rama, ajo ka njé kéndvéshtrim té rrallé dhe jashtézakonisht depértues. Veprimtaria
e saj shumévjecare né fushén e té drejtave té njeriut dhe drejtésisé sociale ka gené vendimtare dhe shkon pértej
kufijve té Shqipérisé, ndérsa perspektiva e saj pérbén njé “véshtrim té rrallé prej eksperti”, mbi Ballkanin
Peréndimor, nga brenda dhe nga jashté njékohésisht , vecanérisht si “ekonomiste strukturore” e specializuar né

céshtje té zhvillimit social, te kulturés sé punés dhe aftésive.

Né intervistén e saj pér Fortune Greece, Linda Rama thekson se sot, pyetja pér rajonin e Ballkanit Peréndimor
éshté nése institucionet, bizneset dhe shogérité té pérshtaten mjaftueshmeérisht pér té gené té suksesshme brenda
kuadrit té BE-sé dhe njékohésisht né njé boté té karakterizuar nga fragmentimi, presionet e sigurisé€, pérshpejtimi

teknologjik, sfidat klimatike dhe pasiguria gjeopolitike.

Ajo e konsideron Planin e ri té Rritjes pér Ballkanin Peréndimor njé mundési té€ miré gé vendet e rajonit té sillen
rreth sé njéjtés axhendé reformash dhe zhvillimi ekonomik. Dhe thekson se “libri i ri i lojés” do té shkruhet duke
ndértuar institucione gé mundésojné besim, biznese qé mund té rriten né shkallé té gjeré, politika gé lehtésojné
pérhapjen e inovacionit dhe teknologjisé pérmes arsimit, si dhe bashképunim rajonal gé krijon njé hapésiré mé té

madhe ekonomike, né vend té “ndasive” té vogla politike.



Me kohé, rajoni i Ballkanit Peréndimor éshté transformuar vazhdimisht. Sa ka ndryshuar ky
rajon g€ nga vitet '90 dhe si do t'i pérshkruanit fazat kryesore népér té cilat ka ai kaluar duke na
sjellé deri tek epoka e sotme?

Ballkani Peréndimor pérfagéson njé nga rajonet qé ka pésuar transformimet mé té thella politike, sociale dhe
ekonomike né Evropén pas viteve 1990. Mund té thuhet pa hezitim se, né rastin e Shqipérisé, shkalla e kétij
transformimi ka gené edhe mé e thellé sesa gjetké né rajon, vecanérisht nése konsiderohet izolimi ekstrem komunist i
Shqipérisé, si nga rajoni ashtu edhe nga bota e gjeré dhe e kaluara e saj thellésisht e pazhvilluar pérpara komunizmit.
Pérmasa e ploté e kétij transformimi historik té rajonit toné do té shpérblehet vetém kur Ballkani Peréndimor té béhet

pjesé e Bashkimit Evropian.

Gjaté tri dekadave té fundit menaxhimi makroekonomik éshté pérmirésuar pérgjithésisht, financat publike jané béré
mé té disiplinuara, shérbimet publike dixhitale jané zgjeruar, lidhshméria infrastrukturore ka avancuar, dhe ekziston njé
kuptim shumé mé i forté se cilésia e geverisjes nuk éshté njé céshtje dytésore, por veté themeli i transformimit
ekonomik. Sot pyetja pér rajonin éshté nése institucionet, bizneset dhe shogérité té pérshtaten mjaftueshmeérisht pér
té gené té suksesshme brenda kuadrit té€ BE-sé dhe njékohésisht né njé boté té karakterizuar nga fragmentimi,

presionet e sigurisé, pérshpejtimi teknologjik, sfidat klimatike dhe pasiguria gjeopolitike.

Pra, né opinionin tuaj, ku gjendemi sot?

Do té thoja se gjendemi né njé moment té€ ndérmjetém. Ballkani Peréndimor ka kaluar fazén e stabilizimit ekonomik,
por nuk ka hyré ende né fazén e konvergjencés sé géndrueshme me BE-né té udhéhequr nga produktiviteti, ndérsa
mbyllja e hendekut institucional Ballkan Perendimor-Bashkim Europian mbetet "thembra e Akilit" pér cdo vend té

rajonit. Duke folur pér ekonominé, tashmé éshté béré e qarté se vetém rritja ekonomike nuk mjafton.

Pérmbajtja e rritjes ka réndési. Cilésia e saj ka réndési. Gjithépérfshirja ekonomike ka réndési. Dhe mbi té gjitha, aftésia
pér té siguruar vijimésiné e reformave dhe pér té pérkthyer politikat né transformim real pér biznesin dhe shogériné.
Né kété rrugétim, rritja ekonomike né rajon gjendet nén presion nga tkurrja e popullsisé, plakja dhe emigrimi,
madhésia e vogél e tregut dhe e bizneseve, hapésira e ngushté fiskale, tregjet té pazhvilluara té kapitalit, mungesa e
fugisé punétore dhe mospérputhja e aftésive té saj me nevojat e tregut pér aftési, si dhe nga institucione gé shpesh
jané mé té mira pér té kontrolluar sesa pér té kordinuar. Gjithsesi, dixhitalizimi dhe inovacioni, si dhe investimet e

akumuluara né kapitalin njerézor, mbeten aleatét mé té médhenj pér té kapércyer njé pjesé té presionit ekzistues.

Kur njerézve u kérkohet té imagjinojné Ballkanin Peréndimor, né mendje u vjen sé pari njé
pérzjerje e ndérlikuar kujtimesh dhe (keq)perceptimesh. Né shumé raste, sipérmarrésit qé do té
udhétonin tani drejt rajonit, do té befasoheshin nga dinamizmi i komuniteteve, aftésité dhe
talenti lehtésisht i disponueshém, dhe ritmi i ndryshimit eksponencial. Ndoshta mund té themi
se kjo éshté béré krejtésisht e qarté pas vitit 2020. A do té pajtoheshit me kété?

Ndryshimi né Ballkanin Peréndimor po béhet gjithnjé e mé i dukshém, dhe rajoni po béhet vazhdimisht njé vend mé i
miré pér té jetuar. Le t&€ marrim shembullin e Shqgipérisé. Numri i turistéve qé vizitojné Shqipériné éshté katérfishuar
krahasuar me njé dekadé mé paré, dhe pas vitit 2020 vendi pérjetoi njé rritje té jashtézakonshme vizitorésh, duke i
dhéné njé perspektivé té re sektorit té turizmit, si dhe shumé sektoréve té tjeré té lidhur me té. Ky realitet éshté
rezultat i njé vizioni modernizues dhe té orientuar drejt reformave, gé po materializohet gjithnjé e mé shumé falé

pérpjekjeve té shtetit, sipérmarrésve dhe veté komuniteteve.

Eshté gjithashtu e réndésishme té theksohet se perceptimi né ndryshim i rajonit éshté ndikuar nga gasja dinamike e
Bashkimit Evropian ndaj Ballkanit Peréndimor gjaté viteve té fundit. Né vecanti, BE-ja ka kérkuar té€ shmangé
pérséritjen e sfidave té hasura né proceset e méparshme té zgjerimit. Kjo reflektohet kryesisht né metodologjiné e re
té zgjerimit pér Ballkanin Peréndimor, si dhe né prezantimin e njé instrumenti shtesé strategjik dhe financiar pér
transformimin e rajonit: Plani i ri i Rritjes pér Ballkanin Peréndimor. Kjo iniciativé pérfagéson njé mundési konkrete gé
ka bashkuar gjithnjé e mé shumé vendet e rajonit rreth sé njéjtés agjendé reformash dhe rritjeje ekonomike, duke e
béré rajonin mé té ndérlidhur, ndérkohé qé nxit edhe konkurrencén mes secilit vend pér té pérparuar drejt
pérfundimit té procesit té pranimit né BE. Qé nga viti 2023 e né vazhdim, kjo agjendé u bé haptazi mé gjeopolitike dhe

e lidhur me procesin e pranimit.

Plani dhe Instrumenti financiar i Rritjes e lidhén financimin me realizimin e reformave duke ofruar akses gradual né
elemente té Tregut té Unifikuar té BE-sé pérpara anétarésimit. Kjo éshté njé fazé e ndryshme nga ajo e méparshmja:
mé politike, mé kérkuese dhe potencialisht mé transformuese, me synimin qé rajoni té béhet jo vetém mé i ndérlidhur,

por edhe mé i pérputhshém né ményrén si funksionon.

Rajoni ka nevojé, mbi té gjitha, t&€ mos humbasé mé kohé dhe té fitojé besim. Mbetet pér t'u paré se si do té evoluojé

procesi i pranimit, por inkurajues éshté fakti se kurré mé paré nuk ka pasur kag shumé diskutim sa né vitet e fundit se

cili nga vendet e Ballkanit Peréndimor mund té béhet anétari i radhés i Bashkimit Evropian.

Celési mbizotérues pér transformimin rrénjésor té ekonomisé, ekosistemeve té biznesit dhe
modeleve prodhuese éshté inovacioni. Thené kété, ju insistoni se pér rajonin, ajo gé ka
pérparési kryesore éshté difuzioni i teknologjisé. Cfaré kuptoni me kété?

Shpesh flasim pér inovacionin sikur ¢cdo vend duhet té jeté njé shpikés pioner né frontin teknologjik. Por pér shumicén
e ekonomive té vogla dhe me té ardhura mesatare, vlera e vérteté ekonomike nuk géndron te shpikja né frontin e
teknologjisé. Eshté tek difuzioni. Pyetja mé transformuese sot pér vendet ballkanike nuk éshté nése mund té krijojné
teknologji té reja. Eshté aftésia e tyre pér té pérthithur, pérshtatur dhe pérhapur teknologjité ekzistuese shpejt dhe né

shkallé té gjeré. Kjo mund té tingéllojé mé pak spektakolare sesa té flasésh pér Silicon Valley-n e ardhshém, por né

realitet éshté shumé mé e rendésishme.

Rajoni duhet té rrisé produktivitetin dhe té pérmirésojé cilésiné e rritjes. Produktiviteti nuk rritet sepse njé ose dy
kompani jané té jashtézakonshme. Rritet kur mijéra kompani pérmirésojné ményrén se si prodhojné, menaxhojné,

eksportojné, trajnojné punonijésit, pérdorin té dhénat dhe lidhen me zinxhirét e furnizimit.

Cfaré nénkupton kjo né praktiké pér geverité dhe cfaré pér bizneset?

Sé pari, dixhitalizimi duhet té shkojé pértej lehtésimit té konsumatorit dhe té hyjé né thelbin prodhues té ekonomisé:

prodhimtariné, zinxhirin furnizues, bujgésinég, turizmin, energjiné dhe shérbimet e biznesit.

Sé dyti, profili post-komunist i sipérmarrésve né rajon éshté karakterizuar nga ambicja, gadishméria pér té ndérmarré
risget dhe oportunitetet e krijuara si nga faza e zhvillimit té vendeve ashtu dhe nga problematikat e tranzicionit. Ata jo
domosdoshmérisht jané té afté té pérgafojné praktikat e reja menaxheriale né kohén e revolucionit teknologjik.
Firmave sot u duhet avancim menaxherial po ag sa u duhet avancim teknologjik. Vetém njé makineri e re nuk mjafton
pér té transformuar njé kompani. Pér kété transformim jané té€ domosdoshme gjithashtu praktikat e reja organizative,

geverisja mé e miré, menaxhimi profesional dhe gasja e tyre né tregje.

Sé treti, shteti ka rol té réndésishém, jo si zEvendésues i sipérmarrjes, por si mundésues i difuzionit teknologjik pérmes

arsimit, infrastrukturés, standardeve, politikés sé konkurrencés dhe prokurimit publik inteligjent.

Vetém rritja ekonomike nuk mjafton. Pérmbajtja e rritjes ka réndési. Cilésia ka réndési. Gjithépérfshirja ekonomike

ka réndési.




Né rastin e Shqipérisé, cilat iniciativa té geverisé besoni se kané béré ndryshim vitet e fundit?

Né njé mjedis shumé skeptik, njé dekadé mé paré, geveria intensifikoi revolucionin dixhital né shérbimet publike, duke
e béré até prioritet politik me objektiva té qarta dhe duke e mbéshtetur plotésisht me fonde dhe burime njerézore
cilésore. Dhe nga 14 shérbime online né vitin 2013, sot ka 1,275 shérbime elektronike gé u pérgjigjen nevojave té 3.5
milioné gytetaréve dhe bizneseve, 850 mijé dokumente té shkémbyera midis institucioneve pér plotésimin e dosjeve
té aplikantéve, 66 regjistra elektroniké té ndérlidhur midis institucioneve qgeveritare, g€ mundésojné plotésimin

automatik té 70% té fushave né formularét e aplikimit pér shérbime publike né platformén e-Albania.

Ky avancim i jashtézakonshém éshté njohur nga sisteme té ndryshme vlerésuese né nivel botéror, gé e rendisin
Shqipériné ndér vendet me indeks "shumé té larté" té zhvillimit té geverisjes elektronike, si dhe me indeks té larté té
maturitetit GovTech. Dhe éshté i paimagjinueshém kursimi né kohé, para, letra dhe vecanérisht né nerva nga shérbimi

online.

Ana tjetér e medaljes jané bizneset, té cilat jané ende té ngurruara pér t'u zhvendosur drejt dixhitalizimit dhe
difuzionit teknologjik, dhe Shqipéria po krijon njé fokus té ri, gé éshté mbéshtetja publike pér inovacionin, pér té cilén
Serbia éshté njé shembull i miré, duke gené njé ndér ekosistemet mé té forta té inovacionit dhe startup-eve né
Ballkanin Peréndimor, vecanérisht né zona rreth Beogradit dhe Novi Sadit. Mbéshtetja e forté qeveritare, pérmes
investimeve né parqe teknologjike, stimujve pér startup-e, lehtésirave tatimore pér kompanité e Tl-sé dhe granteve pér

inovacion népérmjet Fondit té Inovacionit té Serbisé€, kané gené kontribute té réndésishme pér kété avancim.

Pér ta mbyllur, vendet e Ballkanit Peréndimor nuk kané nevojé vetém té pérshpejtojné, pérmes mbéshtetjes dhe
angazhimit té forté, axhendén e dixhitalizimit dhe inovacionit, por gjithashtu té krijojné modelin ku inovacioni nuk
trajtohet mé vecmas né administratén publike dhe sipérmarrjen private, por ku té dyja palét ndérveprojné pérmes

mekanizmave té strukturuara e té hapura té inovacionit.

Cila éshté lidhja midis Talentit dhe Inovacionit né rajonin toné?

Ballkani Peréndimor kurré nuk ka pasur mungesé talenti njerézor apo kapaciteti intelektual. Pérkundrazi, rajoni ka
prodhuar vazhdimisht individé té jashtézakonshém né njé gamé té gjeré sektorésh - pérfshiré inxhinieringé, mjekésiné,
sipérmarrjen, dizajnin, matematikén, ekspertizén profesionale dhe shérbimet dixhitale. Ajo gé rajonit shpesh i ka
munguar, nuk ka gené talenti, por ekosistemi ekonomik dhe social i afté pér té shfrytézuar dhe mbajtur plotésisht kété

talent brenda vendit.

Gjithashtu, inovacioni né Ballkanin Peréndimor ka hyré jo sepse rajoni kishte burime té bollshme, por pikérisht sepse
individét e talentuar ishin té detyruar té gjenin zgjidhje efikase dhe krijuese me mjete té kufizuara. Njé nga pikat e
forta té vecanta té rajonit éshté aftésia pér t'u pérshtatur. Megenése bizneset dhe individét shpesh kané gené té
detyruar té veprojné né mjedise ekonomike té pasigurta, shumé sipérmarrés dhe profesionisté kané zhvilluar kulturén
e fleksibilitetit, zgjidhjes sé problemeve dhe ringritjes pas véshtirésive. Kéto karakteristika po béhen gjithnjé e mé té

vlefshme né ekonomité moderne té udhéhequra nga inovacioni.

Né té njéjtén kohé, diaspora e madhe e rajonit ka forcuar lidhjen midis talentit dhe inovacionit. Profesionistét e
arsimuar apo té punésuar jashté vendeve po kontribuojné gjithnjé e mé shumé pérmes investimeve, mentorimit,

rrjeteve ndérkombétare dhe transferimit té njohurive dhe kulturés sé biznesit drejt vendeve té rajonit.

Megenése teknologjia evoluon me ritme kaq té shpejta, sfida e ndértimit té vazhdueshém té
talenteve, e pérditésimit dhe rikualifikimit té kapitalit njerézor béhet pjesa mé kérkuese e
ekuacionit. Paralelisht, shumé talente zgjedhin té shkojné jashté vendit. Cfaré duhet béré pér t'i
dhéné fund ikjes sé trurit?

Pas rénies sé komunizmit, shumé vende té Ballkanit Peréndimor trashéguan njé avantazh té madh krahasues: njé
popullsi shumé té re krahasuar me mesataren evropiane. Né shumé ményra, kjo pérfagésonte njé dhuraté

demografike domethénése dhe njé mundési té€ madhe pér zhvillim afatgjaté.

Megjithaté, né vend qé té pérfitonte plotésisht nga ky avantazh, rajoni gradualisht humbi pjesén mé té madhe té kétij
potenciali. Fillimisht, kjo ndodhi pérmes valéve t€ médha té emigrimit té nxitura nga papunésia, pasiguria ekonomike
dhe pagéndrueshméria politike. Mé vong, rénia e shkallés sé lindshmérisé pérshpejtoi mé tej presionet demografike.
Théné thjesht, rajonit i mungonte fuqgia ekonomike dhe stabiliteti institucional, té€ nevojshém pér té mbajtur né vend

njé pjesé té madhe té kapaciteteve té tij njerézore.

Eshté béré e garté se pa mundési té géndrueshme ekonomike, béhet jashtézakonisht e véshtiré té ndalohet
Iévizshméria. Njerézit natyrshém lévizin drejt vendeve ku besojné se ekziston mundési, stabilitet dhe vlerésim
profesional. Por kétu mendoj se ka ardhur koha pér njé ményré tjetér té€ menduari. "Brain drain" éshté real dhe mbetet
i kushtueshém. Megjithaté, diaspora nuk éshté vetém njé simptomé humbjeje. Ajo mund té jeté gjithashtu njé aset

strategjik, nése ndalojmé sé menduari pér kapitalin njerézor thjeshté né terma territorialé.

Pyetja nuk éshté mé thjeshté se si t'i mbajmé té gjithé dhe si t& mbajmé ¢do talent né vend. Kjo as nuk éshté realiste,
as domosdoshmérisht e déshirueshme. Pyetja éshté se si ta kthejmé lévizshmériné né qarkullim, dhe garkullimin né
zhvillim. Na duhet té krijojmé kushte té brendshme qé e béjné qéndrimin, ose kthimin, njé zgjedhje llogjike. Njerézit
nuk largohen vetém pér shkak té pagave. Ata largohen gjithashtu pér shkak té paparashikueshmérisé, meritokracisé sé
dobét, férkimeve burokratike, mjediseve té varféra kérkimore, dhe ndjenjés se pérpjekja nuk pérputhet me mundésité.
Pra, pérgjigja pér enigmén e talentit nuk éshté sentimentale. Eshté strukturore. Institucione mé té mira jané politiké
talenti. Qytete mé té mira jané politiké talenti. Shkolla dhe universitete mé té mira jané politiké talenti. Njé sektor

privat mé dinamik éshté politiké talenti.

Shpesh kulturat, si dhe disa nga tiparet e pérbashkéta kulturore té rajonit, pérbéjné pengesé pér
zhvillimin dhe progresin. A ekzistojné rrugé pér té transformuar kulturén toné né né funksion té
zhvillimit dhe rritjes?

Céshtja e kulturés éshté ndoshta mé delikatja, sepse referimet mbi kulturén shpesh béhen ose shumé sipérfagésore

ose shumé fataliste.

Dégjojmé se rajoni frenohet nga mosbesimi, t& menduarit afatshkurtér, hierarkia e tepért, frika nga déshtimi,
informaliteti, apo prirja drejt rrjeteve té njohjeve personale né vend té sistemeve jopersonale. Ka njéfaré té vértete né
kéto vézhgime. Por kultura nuk éshté fat i paracaktuar. Kultura evoluon kur evoluojné stimujt, kur evoluojné

institucionet, dhe kur shogérité fillojné té shpérblejné sjellje té€ ndryshme.

Nése njé i ri sheh gé iniciativa ndéshkohet, konformizmi shpérblehet, dhe rregullat zbatohen né ményré selektive,
atéheré kultura e hezitimit dhe e cinizmit do té riprodhohen. Por nése institucionet fillojné té shpérblejné
kompetencén, transparencén, bashképunimin dhe eksperimentimin, atéheré edhe normat kulturore fillojné té
ndryshojné. Me fjalé té tjera, kultura ndryshon jo pérmes leksioneve, por pérmes pérvojave té pérséritura se cfaré

funksionon dhe cfaré vlerésohet.

Do té shtoja gjithashtu se rajoni ndonjéheré nénvleréson njé nga avantazhet e tij té forta potenciale: dendésiné e
marrédhénieve. Ballkani Peréndimor éshté njé hapésiré aférsie, mbivendosjesh gjuhésore, referencash té pérbashkéta
historike, tregjesh té ndérthurura dhe familjariteti njerézor. KEto mund té jené burime férkimi, po, por mund té
transformohen edhe né avantazh ekonomik. Rajonet nuk zhvillohen vetém pérmes konkurrencés. Ato zhvillohen

gjithashtu pérmes rrjeteve, plotésueshmérive dhe platformave té pérbashkéta.

Pyetja nuk éshté mé thjesht si t'i mbajmé té gjithé njerézit né vend. Pyetja éshté si ta shndérrojmé Iévizshmériné né

garkullim, dhe qarkullimin né zhvillim.

Rajoni karakterizohet nga aférsi kulturore, gjeografike, madje edhe gjenealogjike-sociologjike.
Nése merret parasysh edhe kjo, duket logjike qé mirégenia e rajonit do té pérfitojé shumé nga
lidhshméria mé e larté, njé temé qé e keni theksuar si né Forumin Ekonomik té Tiranés ashtu
edhe né Forumin Ekonomik té Delfit. Megjithaté, kur dikush studion lidhjet shuméshtresore,
duket se ekziston hapésiré e konsiderueshme e paeksploruar dhe e pashfrytézuar pér sinergji
dhe bashképunim. Si mund té trajtohen dhe té arrihen té gjitha kéto?



Ballkani Peréndimor nuk ka nevojé té béhet dicka tjetér pér té pasur sukses. Ka nevojé té béhet mé efektiv né
pérdorimin e asaj gé tashmé ka: talenti, aférsia, energjia sipérmarrése, aftésia pér t'u pérshtatur, dhe njé
ndérgjegjésim né rritje se modelet e vjetra té rritjes kané arritur kufijté e tyre. Dhe kapitulli i ardhshém pér rajonin nuk
do té shkruhet vetém nga deklarata té€ médha. Do té shkruhet nga fakti nése mund té ndértojmé institucione qé
mundésojné besim, firma gé mund té shkallézohen, politika gé mbéshtesin difuzionin, dhe bashképunim rajonal qé

krijon hapésiré mé té madhe ekonomike, né vend té kompartimenteve mé té vogla politike.

Nése mund ta béjmé kété, atéheré Ballkani Peréndimor mund té kalojé nga té parit si periferi, né té kuptuarit si njé

pjesé e lidhur, inteligjente dhe gjithnjé e mé e réndésishme e sé ardhmes sé Evropés.



